
Долзарблиги: Овқат ҳазм қилиш тизими безлари орасидаги ўзаро функционал 
боғлиқлик ва гомеостатик бошқарилиш механизмларини аниқлаш замонавий гастроэнтеро-
логиянинг энг долзарб муаммоларидан бири бўлиб қолмоқда [5, 10]. Ошқозон ости бези 
(ООБ) патологияларида, хусусан, ўткир ва сурункали панкреатит ҳолатларида овқат ҳазм 
қилиш ферментларининг тизимли қон оқимига кўплаб ажралиши, яъни панкреатик гипер-
ферментемия феномени кузатилади [1, 4, 7]. Сўнгги йилларда олиб борилган тадқиқотлар 
шуни кўрсатмоқдаки, бундай энзимемия ҳолати нафақат ошқозон ости безининг ўзида де-
структив ўзгаришларни, балки юқори меъда-ичак тизими аъзоларининг секретор аппарати-
да ҳам жиддий функционал трансформацияларни келтириб чиқаради [2, 4, 11]. Мазкур жа-
раёнда ошқозон-ичак гормонлари ва нейропептидларнинг ўзаро таъсири ҳам алоҳида 

Ушбу тадқиқотда пентагастрин (1 мкг/кг/соат) ва ошқозон ости бези тўқимаси гомогенати экстракти-
нинг (700 мкг/кг) тизимли синергик таъсири шароитида меъда безларининг комплекс секретор ва хлорид кис-
лота ажратиш фаолияти таҳлил қилинган. Сурункали тажрибаларда лаборатория ҳайвонларида (В-I ва В-II 
синамалари) меъда ширасининг ҳажми, эркин хлорид кислота (HCl), умумий кислоталилик, протеолитик фао-
ллик ва умумий оқсил экскрециясининг вақтга боғлиқ динамикаси ўрганилган. Экзоген полигиперферменте-
мия модели ошқозон безларининг париетал ва бош ҳужайралари функционал фаоллигини сезиларли даражада 
потенциялаши ҳамда ушбу жараён индивидуал вегетатив хусусиятларга (монофазик ва полифазик реакциялар) 
эга эканлиги замонавий рақамли диаграммалар воситасида исботланган. 

В данном исследовании проанализирована комплексная секреторная и солянокислотоотделительная 
деятельность желудочных желез в условиях системного синергического действия пентагастрина (1 мкг/кг/час) 
и экстракта гомогената ткани поджелудочной железы (700 мкг/кг). В хронических экспериментах у лаборатор-
ных животных (пробы В-I и В-II) изучалась динамика объема желудочного сока, свободной соляной кислоты 
(HCl), общей кислотности, протеолитической активности и экскреции общего белка в зависимости от време-
ни. Современными цифровыми диаграммами доказано, что модель экзогенной полигиперферментемии значи-
тельно потенцирует функциональную активность париетальных и головных клеток желудочных желез, а так-
же что этот процесс имеет индивидуальные вегетативные особенности (монофазные и полифазные реакции). 

This study analyzed the complex secretory and hydrochloric acid-secreting activity of the gastric glands under 

conditions of the systemic synergistic effects of pentagastrin (1 μg/kg/h) and a pancreatic tissue homogenate extract 
(700 μg/kg). In chronic experiments on laboratory animals (V-I and V-II tests), the time-dependent dynamics of gas-
tric juice volume, free hydrochloric acid (HCl), total acidity, proteolytic activity, and total protein excretion were stud-
ied. It was demonstrated using modern digital diagrams that a model of exogenous polyhyperfermentemia significant-
ly potentiates the functional activity of the parietal and chief cells of the gastric glands, and that this process exhibits 
individual autonomic characteristics (monophasic and polyphasic reactions). 

Оригинальная статья 



Доктор ахборотномаси № 3 (124)—2026 

55 

 

 

 

аҳамият касб этади [9, 13]. 
Клиник ва экспериментал кузатувларда аниқланишича, қон оқимида айланиб юрувчи 

фаол панкреатик протеазалар меъда шиллиқ қаватининг париетал (кислота ажратувчи) ва 
бош (пепсин ажратувчи) ҳужайралари рецептор тизимига гуморал йўл билан таъсир кўрса-
тади [3, 14]. Бунинг натижасида ҳужайраларнинг ташқи эндоген ва экзоген стимуляторларга 
нисбатан сезувчанлиги кескин ортади (сенсибилизация жараёни) [1, 3, 12]. Бироқ, тизимли 
полигиперферментемия шароитида, экзоген пентагастринли инфузия фонида меъда секре-
циясининг сифат ва миқдор кўрсаткичлари, айниқса уларнинг вақт даврлари кесимидаги 
динамикаси шу кунгача етарлича тизимлаштирилмаган эди [5, 6, 8]. Меъда шиллиқ қавати-
нинг ҳимоя тўсиқлари заифлашиши ва кислота омилларининг кучайиши эса панкреатоген 
омиллар билан бевосита боғлиқдир [15]. Ушбу мураккаб нейро-гуморал механизмларни 
чуқур ўрганиш панкреатоген гастропатиялар, симптоматик меъда яраларининг ривожланиш 
патогенезини фундаментал тушунишда ҳамда клиник амалиётда мақсадли терапия усулла-
рини ишлаб чиқишда муҳим асос бўлиб хизмат қилади [2, 4, 11].  

Тадқиқот материаллари ва усуллари Басов усули бўйича меъда фистуласи ўрна-
тилган икки бош вояга етган лаборатория ҳайвонларида (В-I — Валдай ва В-II — Вулкан 
сериялари) олиб борилган. Меъда шираси секрециясини барқарор ва бир маромда қўзғатиш 
мақсадида пентагастрин 1 мкг/кг/соат дозада узлуксиз инфузия қилинган. Экзоген полиги-
перферментемия ҳолатини моделлаштириш учун вена ичига бир марталик дозада ошқозон 
ости бези тўқимаси гомогенати экстракти (700 мкг/кг) киритилган.  Меъда шираси 240 
дақиқа давомида, ҳар 30 дақиқалик даврлар оралиғида узлуксиз йиғилган. Шира таркиби-
даги эркин хлорид кислота (HCl), умумий кислоталилик, протеолитик фаоллик 
(протеазалар) ва умумий оқсил миқдори аниқланиб, дебит кўрсаткичлари абсолют қий-
матларда ҳамда фонога нисбатан фоиз (%) ўлчамида ҳисоблаб чиқилган. Статистик 
ишончлилик кўрсаткичлари халқаро биометрик мезонлар асосида баҳоланган.   

Тадқиқот натижалари:  
1. Кислота ажралиш динамикасининг ўзгариши  
Экспериментал тадқиқотлар давомида олинган рақамли кўрсаткичлар таҳлили шуни 

кўрсатдики, вена ичига ООБ гомогенати экстрактининг юборилиши соф пентагастринли 
назорат гуруҳига нисбатан эркин хлорид кислота ва умумий кислоталилик дебитини сези-
ларли даражада оширади. Бироқ, ушбу секретор реакциянинг ривожланиши ҳайвонларнинг 
индивидуал-типологик хусусиятларига кўра фарқли равишда кечган. 

В-I (Валдай) моделида: Гомогенат экстракти юборилиши билан эркин кислота дебити-
нинг тезкор ортиши кузатилган ва ушбу юқори кўрсаткич тажрибанинг якунига қадар (240-
дақиқагача) барқарор сақланиб қолган. Энг юқори секретор жавоб 150-дақиқага тўғри ке-
либ, назоратдаги ~190% лик кўрсаткич гомогенат таъсирида қарийб 230% гача юксалган. 

В-II (Вулкан) моделида: Гомогенат фонида кислота дебитининг ортиши янада 
яққолроқ амплитудага ва тўлқинсимон (полифазик) характерга эга бўлди. ООБ гомогенати 
киритилган 120-дақиқадан сўнг, 150-дақиқада биринчи кучли экскреция чўққиси (~235%) 

қайд этилган. Кейинчалик 180-дақиқада қисқа муддатли компенсатор пасайишдан сўнг, 210
-дақиқада иккинчи тўлқинсимон юксалиш (~180%) кузатилган. 

Аниқланган рақамли кўрсаткичларга кўра, тажрибанинг 150-дақиқасида соф пентага-
стрин фонида абсолют қиймат 51,7 \pm 6,4 ммоль (140,8%) ни ташкил этган бўлса, гомоге-
нат киритилганда бу кўрсаткич 108,5 \pm 9,4 ммоль (198,9%) гача кўтарилиб, икки баробар-
лик ўсишни намойиш этган ва кейинги даврларда ҳам (80,0 \pm 7,0 ммоль ва 78,8 \pm 6,4 
ммоль) юқори амплитудада сақланган. 

2. Ферментатив ва оқсил экскрецияси трансформацияси. 
ООБ гомогенати таркибидаги фаол протеазаларнинг тизимли айланиши меъда шира-

сининг фақатгина суюқлик ва кислота қисмига эмас, балки унинг органик компонентлари 
— умумий оқсил ва протеолитик ферментлар дебитига ҳам кучли модуллаштирувчи таъсир 
кўрсатади.  

Монофазик жавоб: В-I итида меъда безлари бош ҳужайраларининг жавоб реакцияси 
классик бир чўққили эгри чизиқ ҳосил қилади. Дастлабки 120-дақиқагача бўлган даврда 
назорат ва гомогенат чизиқлари бир хил траекторияда кечади. Бироқ гомогенат экстракти 
таъсирида 150-дақиқада оқсил ва фермент секрециясида максимал чўққи қайд этилиб, уму-
мий назорат чизиғидан сезиларли даражада ўзиб кетади ва 240-дақиқага келибгина пасаяди.  

Полифазик жавоб: В-II моделида меъда секретор аппарати мураккаб икки ўркачли 
жавоб реакциясини намойиш этади. Биринчи фаол кўтарилиш тўлқини тажрибанинг 150-
дақиқасида (тахминан 205% гача) кузатилади. 180-дақиқада назорат даражасигача пасайган 
оқсил ажралиши, 210-дақиқада қайтадан кучайиб, иккинчи амплитудали чўққини (160% дан 
юқори) ҳосил қилади. Ваҳоланки, худди шу нуқтада соф пентагастрин таъсири пасайиш 
тенденциясига эга бўлган.  

Илмий янгилик ва хулоса. 
1. Экзоген пентагастрин билан фаоллаштирилган меъда секрецияси шароитида вена ичига 

ошқозон ости бези тўқимаси гомогенатининг юборилиши меъда ширасининг эркин хло-
рид кислота дебити, умумий кислоталилиги, протеолитик ферментлари ва умумий оқсил 
экскрециясини статистик ишончли даражада оширади [1, 4]. 

2. Рақамли диаграммалар таҳлили экзоген полигиперферментемия шароитида меъда безла-
рининг жавоб реакцияси индивидуал-типологик хусусиятларга эга эканлигини кўрсатди: 
В-I моделида жавоб монофазик йўналишда бўлса, В-II моделида яққол ифодаланган, ик-
ки чўққили профилга эга бўлади [6]. 

3. Олинган тажриба натижалари тизимли қон оқимига чиқувчи панкреатик омиллар меъда 
париетал ва бош ҳужайраларининг гастрин рецепторларига бўлган сезувчанлигини ку-
чайтирувчи кучли эндоген модулятор вазифасини бажаришини исботлайди [3]. Бу фено-
мен панкреатит билан оғриган беморларда гиперацидлик ва панкреатоген гастропатия-
лар ривожланишининг асосий патогенетик бўғини ҳисобланиб [1, 2], клиник амалиётда 

антисекретор ва антифермент терапиясини биргаликда қўллаш зарурлигини назарий 
жиҳатдан асослайди. 

